
ÖZ 

Bu makalenin konusunu, Trabzon’un 

Dernekpazarı İlçesi Kondu Mahallesi’nde özel 

bir şahsa ait kütüphanede tespit edilen bir risâle 

oluşturmaktadır. Mezkûr kütüphane, 

Gümüşhânevî Dergânı’nın ve Gümüşhânevî 

Ahmed Ziyâeddîn Hazretleri’nin halifesi Yûsuf 

Şevkî el-Ofî Efendi (1840-1904) Hazretlerinin 

torunlarına aittir. Rik’a hattıyla istinsah edilmiş 

olan söz konusu risâlede Gümüşhânevî 

dergâhından Mehmed/Muhammed Ziyâeddîn 

Hazretleri’nin bir eseri bulunmaktadır. Eserin 

adı Sebeb-i Hilkat-i Eşyâ olup henüz herhangi 

bir kaynakta izine rastlanmamıştır. Risâlenin 

sonunda 16 Muharrem 1316 tarihi (M.6 Haziran 

1898) bulunmaktadır. Risâle toplam 20 sayfadan 

oluşmaktadır. Risâle, Hâzâ Risâle-i Manzûme-i 

Sebeb-i Hilkat-i Eşyâ başlığı ile başlamaktadır. 

Manzûme 117 dörtlükten oluşmaktadır. Eser, 

Hamd-i bî-had senâ vü şükr iderem zâtuna / 

İderem dâ’im halveti hem selâmı Ahmede / Dahi 

âl-i sahâbe hem dahi evlâd-ı cem’an / Efdal-i 

mahlûk olupdur fahr-ı ‘âlem aşkına dörtlüğüyle 

başlamaktadır. Eserin son dörtlüğünde yer alan 

Bu Muhammed Ziyâeddîn kulundur ‘âsî sana 

mısrasından şairinin kimliği anlaşılmaktadır. 

Bununla birlikte Muhammed Ziyâeddîn 

Hazretleri hakkında henüz elimizde yeterli bilgi 

bulunmamaktadır. Makalede Sebeb-i Hilkat-i 

Eşyâ adlı manzumenin çeviriyazılı metni ve 

müellifi hakkında elde edilen bilgiler ortaya 

konacaktır. Bu bakımdan makale vesilesiyle, 

kaynaklarda bahsedilmeyen bir eserin gün 

ışığına çıkarılmış olacağı düşünülmektedir. 

Anahtar Kelimeler: Gümüşhânevî Dergâhı, 

Muhammed Ziyâeddîn Efendi, Sebeb-i Hilkat-i Eşyâ. 

ABSTRACT 

The subject of this article is about a booklet 

that detected in a library which belongs to a 

person who lives in Trabzon’s Dernekpazarı 

District and Kondu Neighborhood. This library 

belongs to Gümüşhanevî Ahmed Ziyaeddin’s 

caliph Yusuf Şevkî el-Ofî Efendi’s (1840-1904) 

grandchildrens. In the booklet that copied with 

Rik’a font, there is a work that belongs to 

Mehmed/Muhammed Ziyaeddin Gümüşhanevî 

who is from Dergâh of Gümüşhanevî. The 

work’s name is Sebeb-i Hilkat-i Eşyâ, and any 

sign cannot be detected. At the end of booklet, 

there is a date that 6th June 1898. The booklet 

has 20 pages. The booklet starts with Hâzâ 

Risâle-i Manzûme-i Sebeb-i Hilkat-i Eşyâ title. 

It has 117 quatrains in verse. It starts with this 

quatrain: Hamd-i bî-had senâ vü şükr iderem 

zâtuna / İderem dâ’im halveti hem selâmı 

Ahmede / Dahi âl-i sahâbe hem dahi evlâd-ı 

cem’an / Efdal-i mahlûk olupdur fahr-ı ‘âlem 

aşkına. The poet’s identity can be understood 

from this verse: Bu Muhammed 

Ziyâeddîn kulundur ‘âsî sana. We haven’t 

enough information about Muhammed 

Ziyaeddin at the same time. In the article, 

detected information about poem of Sebeb-i 

Hilkat-i Eşyâ’s transcripted text and it’s 

author will be introduced. So, an unnamed 

work will have been daylighted with this 

article. 

Keywords: Dergâh of Gümüşhanevî, Muhammed 
Ziyaeddin Efendi, Sebeb-i Hilkat-i Esya. 

Muhammed Ziyâeddîn Efendi ve Eseri 

Eserin müellifi olan Muhammed Ziyâeddîn Hazretleri hakkında henüz elimizde 

yeterince bilgi bulunmamaktadır. Muhammed kelimesinin Mehmed şeklinde de 

okunması mümkün olduğundan eserin müellifinin ilk adının Mehmed olarak da 

kullanılması muhtemeldir. Bu sebeple kaynaklarda tarama yapılırken Mehmed 

Ziyâeddîn Efendi ismi de dikkate alınmalıdır. 

Şehzâde Mehmed Ziyâeddîn Efendi (1873-1938), Osmanlı padişahı Beşinci 

Mehmed Reşad’ın oğlu olup askerliği ve doktorluğu yanında ve bunlardan daha 

ziyâde müzisyen kimliği ile tanınmıştır. Şeyhülislâm Mehmed Ziyâeddîn Efendi 

(1847-1918) ise Ezineli Osman Nûrî Efendi’nin oğlu olup kadılık ve kazaskerlik 

görevlerinden sonra kısa süreliğine iki kez şeyhülislâmlık yapmıştır. 21 gün kaldığı 

ikinci şeyhülislâmlığı sırasında İkinci Abdülhamîd’in halli için ihtiyaç duyulan fetvayı 

Talat Paşa’nın tehdidi ve zorlaması sonucu imzalamasıyla tanınmıştır. 1886’da 1 

yıllığına Trabzon’da görev yapmıştır. (Özcan, 2013: 490-491) Kaynaklarda her iki 

ismin herhangi bir manzum eser yazdıklarına dair bilgi tespit edilmemiştir. Diğer 

taraftan Gümüşhânevî Ahmed Ziyâeddîn Hazretleri’nin de Sebeb-i Hilkat-i Eşyâ adlı 

herhangi bir eseri olduğuna dair bilgi ile karşılaşılmamıştır. Gümüşhânevî Ahmed 

Ziyâeddîn Hazretleri’nin (1813-1893) İslâm Ansiklopedisi’nde listelenmiş eserleri 

arasında da böyle bir risâleye dair bilgi yer almamaktadır. (Gündüz, 1996: 276-277) 

Bu sebeplerle Sebeb-i Hilkat-i Eşyâ adlı1 manzum risâlenin müellifi 

Mehmed/Muhammed Ziyâeddîn’in kimliği hakkında kesin ve yeterli bilgiye henüz 

ulaşılamamıştır.2 Bununla birlikte 117 dörtlükten oluşan eserin içeriğinden yola 

çıkılarak bazı ipuçlarına ulaşılması mümkündür. Öncelikle eserin müellifi olan 

Mehmed/Muhammed Ziyâeddîn’in Gümüşhânevî dergâhına ve Nakşîbendiyye 

tarikatına mensup olduğu söylenebilir. Bunun için birkaç gerekçe ortaya konabilir. 

Söz konusu manzumenin yer aldığı risâle, Gümüşhânevî Ahmed Ziyâeddîn 

Hazretleri’nin halifelerinden Yusuf Şevkî el-Ofî Efendi’den kalma kütüphanede 

tespit edilmiştir. Eserin 114.dörtlüğünde yer alan Ḥanefḭ meẕhebindenim ṭarḭḳim 
Naḳşbendiyye mısrası da bu yönde kesin olmamakla birlikte bir gösterge olarak 

değerlendirilebilir. Ayrıca eserin içeriği de Gümüşhânevî dergâhının genel 

hassasiyetleri bakımından bütünüyle uyum arzetmektedir. Bu bağlamda önemli 

bazı ipuçları da Sebeb-i Hilkat-i Eşyâ adlı eserin 75.dörtlüğünde yer almaktadır. 

                                                           
1 Risâlenin başında Hāẕā risāle-i manẓūme-i sebeb-i ḫilḳat-i eşyā ibaresi yer almaktadır. 
2 Basılı kaynaklarda henüz tespit edilememişse de web ortamında Muhammed Ziyâeddin adıyla bir 
Nakşibendiyye şeyhinden bahsedilmektedir. Ne var ki 1855’te Bitlis’te doğduğu ve 1923’te yine 
Bitlis’te vefat ettiği belirtilen bu zâtın elimizde müellif nüshası bulunan ve Trabzon’un 
Dernekpazarı ilçesinin bir mahallesindeki hususi kütüphanede tespit ettiğimiz risâlenin müellifi 
olma ihtimali ihmâl edilebilecek düzeydedir. (Bkz.: http://www.naksibenditarikati. 
com/popup/haber-yazdir.asp?haber=22) [ET: 23.09.2017] 

Müellif, Yûsuf Şevkî Efendi’ye ayırdığı 75.dörtlükte onun zamanın mürşidi 

olduğuna, Of’ta doğduğuna ve orada kemâlât tahsil ettiğine, şeriat ve tarikatta 

sırların hazinesini bulduğuna ve Hz.Peygamber’in aşkına şeriatın hizmetkârı 

olduğuna işaret etmiştir: 

Zamānıñ mürşidi muṭlaḳ olupdur Yūsuf Şevḳḭ 
Velādeti olupdur Of ider taḥṣḭl kemālātı 
Şerḭʿatla ṭarḭḳatda bulupdur genc-i esrārı 
Ḫādimi oldı şerḭʿat faḫr-ı ʿālem ʿaşḳına 
Müellif, eserin sonlarında yer alan 111.dörtlükte şeyhinin Hacı Feyzî olduğunu 

ifade etmekte; 117.dörtlükte ise kendisinden Muhammed Ziyâeddîn diye 

bahsetmektedir.3 Diğer taraftan 107 numaralı dörtlükte Allah yardımıyla 

manzumesinin tamamlandığını söyleyen şair, eserini okuyup dinleyenlere rahmet 

dilemektedir: 

Cenāb-ı Ḥaḳḳın ʿavninden ḫitām buldı bu manẓūme 
Oḳuyup diñleyene raḥmet itsün Kibriyā 
Ṣāḥibin raḥmetle yād it ḳırāʾatde dāʾimā 
Cefālar görmesünler faḫr-ı ʿālem ʿaşḳına 

Müellifin 108.dörtlükte kendisinin mübâlağalı bir üslûpla ve  

Be-her mıṣraʿda ẓāhirdir hezārān sehv ile ḫaṭā 
Ḫaṭāmıza naẓar ḳılmañ faḫr-ı ʿālem ʿaşḳına  

dizeleriyle gündeme getirdiği husus, zaman zaman eserin muhtelif bölümlerinde 
bir hakikate dönüşmektedir. Nitekim eserde anlatım sorunları yanında 
yukarıdaki dörtlükte olduğu gibi sıklıkla vezin hatalarıyla (vasl-ı ayın, zihaf, eksik 
hece, fazla hece)4 ve imlâ ile ilgili bazı sorunlarla da karşılaşılmaktadır.  
Risâlenin sonunda fḭ 25 Mayıs sene 314 yevm-i pazar irtesive fḭ 16 Muḥarremü’l-
ḥarām sene 316 ibareleri yer almaktadır. Buna göre eserin yazımı Hicrî 1314, 

Milâdî 1896 tarihinde başlamış ve Hicrî 1316, Milâdî 1898’da da bitirilmiştir. Diğer 

taraftan yukarıda da örnek olarak verilmiş olan 107 numaralı dörtlükte eseri 

sahiplenen ifadeleri yanında risâlenin sonunda yer verdiği ve yine risâleyi 

sahiplendiği  

Bi-ḥamdillāh risālem oldı ikmāl 
                                                           
3 Burada geçen Muhammed lafzının vezin gereği tercih edilmiş olabileceği ve Mehmed olarak da 
kullanılabileceği ihtimali gözardı edilmemelidir. 
4 Eserde üç farklı aruz vezni kullanılmış olup zaman zaman bunların kullanımında da bazı hatalara 
rastlanmaktadır. Bazen bütün dörtlükte tek vezin kullanıldığı gibi iki veya üç veznin kullanıldığı da 
olmuştur. Eserde kullanılan vezinler şunlardır: fāʿilātün fāʿilātün fāʿilātün fāʿilün, mefāʿḭlün 
mefāʿḭlün mefāʿḭlün feʿūlün, mefāʿḭlün mefāʿḭlün mefāʿḭlün mefāʿḭlün. 

Oḳu dāʾim tefekkürle bul kemāl 
mısraları, elimizdeki yazma nüshanın müellif hattı olduğuna işaret etmektedir. 

Nüsha 

Eserin istinsah edilmiş olduğu risâle, Trabzon’da eskiden Çaykara bugün ise 

Dernekpazarı ilçesine bağlı Kondu Mahallesi’nde Gümüşhânevî Ahmed Ziyâeddîn 

Efendi’nin halifelerinden Yusuf Şevkî el-Ofî Efendi’nin torunlarına ait kişisel bir 

kütüphanede tespit edilmiştir. (Bayram: 2009)Tespit edebildiğimiz kadarıyla bu 

kütüphanenin ilk sahibi Gümüşhânevî Dergâhı’nın ve Ahmed Ziyâeddîn 

Gümüşhânevî Hazretleri’nin halifelerinden Yusuf Şevkî el-Ofî Efendi’dir.  

Kütüphane, daha sonra oğlu Hacı Ali Galip Yücel, torunu Hacı Süleyman Yücel, 

torunun oğlu Hacı Süleyman Yücel ve nihayet bugün hayatta olan değerli 

arkadaşım Sayın Ali Galip Yücel vasıtasıyla günümüze kadar ulaşmıştır. Bu vesileyle 

ilmî bakımdan değerli başka eserlerde olduğu gibi bu eserin de gün ışığına 

çıkarılmasına yönelik çalışmalarımıza sağladıkları katkı dolayısıyla Sayın Ali Galip 

Yücel’e teşekkür ediyor; başta yakın bir geçmişte vefat etmiş olan babası merhûm 

Hacı Süleyman Yücel olmak üzere kütüphanenin oluşumu ve korunmasında emeği 

bulunan bütün aile büyüklerini5 rahmetle anıyorum.  

Tarafımızca bizzat görülmüş ve dijital ortama aktarılmış olan risâle, müstensih 

tarafından numaralandırılmıştır ve toplam 20 sayfadan oluşmaktadır. Metin ise 13 

sayfada yer almaktadır. Diğer sayfalar boştur. Her sayfada iki sütun hâlinde 

ortalama 10 dörtlük bulunmaktadır. Eser, rik’a ile istinsah edilmiştir. Müstensihin 

kaydına göre Hicrî 1316, Milâdî 1898 yılında tamamlanmıştır. 

 

 

 

 

 

                                                           
5 Aile ve Yusuf Şevkî Efendi hakkında daha fazla bilgi için bkz.: İmdat Ekşi, Hakkı Ekşi’den Ekşi Ali’ye, 
İstanbul 2004; Haşim Albayrak, Of ve Çaykara, Ankara 1986; İsmail Kara ve  Hür Mahmut Yücer, 
“Trabzonlu (Oflu) Nakşî-Hâlidî Yusuf Şevkî Efendi ve Hediyyetü’z-zâkirîn Hüccetü’s-sâlikîn Adlı 
Eseri”, Tasavvuf,S.13, Temmuz-Aralık 2004, Ankara, s.323-362; http://www.ofhayrat.com/eksioglu-
hacisuleymanyucel.htm [ET: 23.09.2017]; http://www. tasavvufdergisi. 
net/?bolum=ayrinti&no=1046 [ET: 23.09.2017]; http://www.kiportal.net/ 
trabzonlumeshurlar/index.php?option=com _content&task=view&id=1561&Itemid=30 [ET: 
23.09.2017]. 

Eserin Çeviriyazılı Metni 

Hāẕā Risāle-i Manẓūme-i Sebeb-i Ḫilḳat-i Eşyā 

Bismillāhirraḥmānirraḥḭm 

[Vezin]* 

fāʿilātün fāʿilātün fāʿilātün fāʿilün 
mefāʿḭlün mefāʿḭlün mefāʿḭlün feʿūlün 
mefāʿḭlün mefāʿḭlün mefāʿḭlün mefāʿḭlün 

1 
Ḥamd-i bḭ-ḥad hem se̱nā vü şükr iderem ẕātuña 
İderem dāʾim ṣalavāt hem selāmı Aḥmede 
Daḫı āl ü ṣaḥābe hem daḫı evlādı cemʿan 
Efḍal-i maḫlūḳ olupdur faḫr-ı ʿālem ʿaşḳına 

2 
Cenāb-ı Ḥaḳḳıñ ʿavninden vücūd buldı bu eşyā 
Birlig ile varlıgüñ bildirmek ister hem rıżā 
İdem bir nebze tafṣḭlüñ ḫaber virmege icmālen  
Ḥıfż ide Rabbim lisānım faḫr-ı ʿālem ʿaşḳına 

3 
Evveline ibtidā yoḳ āḫirine bḭ-nihā 
Birdir Allāh ki şerḭki yoḳ nażḭri muṭlaḳā 
Kim ezel ʿilminde ḫalḳ itmek murādı Muṣṭafā  
Bu fenānıñ ḫalḳı oldı faḫr-ı ʿālem ʿaşḳına 

4 
Sunʿ-ı ẕātı ḳudretiyle nūrı ḫalḳı Muṣṭafā 
Vażʿ-ı ḳandḭl içre nūrı hem muʿazzez ber-hevā 
Ḳıldı nūra kim tecellḭ zü’l-Celāl-i Kibriyā 
Ḥicābından terleyüpdür faḫr-ı ʿālem ʿaşḳına  

5 
Ḳudreti ṣunʿında vāḳiʿ kün ḫitābı evvelā 
Derlerinden ḫalḳ idüpdür bu fenā vü bḭ-beḳā 
Kim vücūd buldı bu eşyā hem naʿḭm ü niʿmetā 
Ḫālıḳıñ eşyāyı ḫalḳı faḫr-ı ʿālem ʿaşḳına 

                                                           
* Bu şiirde üç farklı vezin tespit edilmiştir. Bazen bütün dörtlükte tek vezin kullanıldığı gibi iki veya 
üç veznin birlikte kullanıldığı da olmuştur. Ayrıca vezinle ilgili esasları zorlayan ve vezin sorunu 
barındıran mısralarla da sıklıkla karşılaşılmaktadır. 

6 
Ḫalḳ idüp cennet cehennem hem daḫı arż u semā 
ʿArş u kürsḭ levḫ-i ḳalem ḫalḳ olundı cennetā 
Hem daḫı ervāḫ u rūḫı kim melāʾik ʿizzetā 
Bunlarıñ ḫalḳ-ı vücūdı faḫr-ı ʿālem ʿaşḳına 

7 
Daḫı cennetde ḫalḳ oldı sarāy-ı köşk-i müḥeyyā 
Kimi nūrdan kimi altun kimi yākūt u mercānā 
Daḫı ırmaḳları südden ʿaselle hem muṣaffā 
Olup müʾminlere maḫṣūṣ faḫr-ı ʿālem ʿaşḳına 

8 
Daḫı Ḫālıḳ ki ḫalḳ itdi daḫı cennetde esm̱ārā 
Nevʿde yokdur aʿdādı ḥesābını bilür Allāh 
Daḫı dürlü nevāʾimle müzeyyendir ki ey cānā 
Yiyüp içüp ṣafā itmek faḫr-ı ʿālem ʿaşḳına 

9 
Ḫalḳ olundı ḫūr u ġılmān hem reʾḭs-i ḫāzinā 
Ḫalḳ idüpdür hem melāʾikden zebānḭ Mālikā 
Necm ile şems ü ḳamer hem ḫalḳ olupdur bā-ṣafā 
Ḫalḳ idüp leyl ü nehārı  faḫr-ı ʿālem ʿaşḳına 

 
10 
Bḭ-ʿimād u ḳudretiyle ḫalḳ idüp sebʿ-i semā 
ʿArş u kürsi levḥ-i ḳalemle müzeyyen müntehā 
Ay u gök necm ü melā’ik hem makām-ı raḥmetā 
Bu maḳāmāt ḫalḳ olupdur faḫr-ı ʿālem ʿaşḳına 

11 
Raḥmetinden ḫalḳ idüpdür cenneti ẕevḳ u ṣafā 
Ki ġılmān ḥūr niʿmetle müzeyyendir pür-ṣafā 
Ḳullarına vaʿd idüpdür ol maḳām-ı ʿāliyā 
Vaḳt-i merhūnında iʿtā faḫr-ı ʿālem ʿaşḳına 

12 
Elestü rabbiküm geldi ḫiṭābı rūḥ-ı ervāḥa 
Secde-i raḥmān olupdur rabbenāḳālū belā 
Ṣıdḳ ile taṣdḭḳ idenler ḳıldılar ʿahde vefā 
Ol zamān ḭmān olundı faḫr-ı ʿālem ʿaşḳına 

13 
Ki secde itmeyenler kim gelür kāfir bu dünyāya 
Şeyāṭḭn ʿaskeri bunlar olupdur hem refḭḳā 
Ki ʿiṣyānı yöninden kim dalarlar nār-ı ḫüsrāna 
Müsteḥaḳḳ-ı nār olurlar faḫr-ı ʿālem ʿaşḳına 

14 
Virdi müddet ki fenāya ola yetmiş biñ sene 
Altmış üç biñ yıl olupdur zḭnet-i cinnḭ ile 
Ādem ile ola maʿmūr yedi biñ hem sāl ile 
Ḫitām bulur ʿömür-i dünya faḫr-ı ʿālem ʿaşḳına 

15 
Mekke ile Tāʾifiñ beyninde hem ol zü’l-Celāl 
Ḫalḳ idüp balçıḳdan ādem olupdur zḭnet-i dünyā 
Emr idüpdür rūḥa Ḫālıḳ girdi ādem ʿunfete 
Añsırup buldı ḥayātı faḫr-ı ʿālem ʿaşḳına 

16 
Ḥayāt-ı ḥażret-i Ādem olupdur dār-ı dünyāda 
Vücūd tırnaḳ idi oldum daḫı başdan ayaġa 
Gelince et inüp tırnaḳ daḫı parmaḳ ucına  
Şükr idüp Yezdān-ı Ḥaḳḳa faḫr-ı ʿālem ʿaşḳına 

 
17 
Çün Ādem cennete girdi olundı niʿmet-i ʿuẓmā 
Libās-ı fāḫire giydi muraṣṣaʿ tāc u başına 
Daḫı cennetde ḫalḳ oldı ki zevc-i Ādem Ḥavvā 
Tevessülle sebeb ḳıldı faḫr-ı ʿālem ʿaşḳına 

18  
Secde ile emr idüp ervāḥ-ı rūḥa Kibriyā 
Hem melāʾik ins ü cin kim ḫāṣ ü ʿām ervāḥına 
Secde itmege müḥeyyā rūḥ-ı müʾmin cümleten 
Ādeme secde olundı faḫr-ı ʿālem ʿaşḳına 

19 
Ki şeytān itmedi secde olupdur ʿāṣḭ ol Ḥaḳḳa 
Libās-ı laʿneti giydi cināndan çıkdı iḫrācā 
Ḫuṣūmet baġlayup ol dem ki ḫāsım ehl-i ḭmāna 
Şerr-i şeyṭān Ḥaḳḳa düşmān faḫr-ı ʿālem ʿaşḳına 

20 
Emr idüpdür Ādeme kim zü’l-Celāl-i Kibriyā 
Tenāvül cümle eŝmārdan yanaşma illā ḫaṭāya 
Ḫilāf-ı emr ile cānā ḳapıldı şerr-i şeyṭāna 
Gelüpdür dār-ı dünyāya faḫr-ı ʿālem ʿaşḳına 

21 
Yanaşdı evvelā Ḥavvā daḫı buġda aġacına 
Ḳırup aldı ki buġdadan yiyüp ekl itdi bā-ṣafā 
Bu cürmüñ muḳteżāsıdır gelüp dār-ı fenāya 
Nedāmet eyledi ol dem faḫr-ı ʿālem ʿaşḳına 

22 
Ḳırılan buġda dalından ṣu çıḳmışdır o demde 
Her ayda dem gelür hergiz anuñ içün cümle ināsḏa 
Bu ḳanda gelmiş cānā ola zürriyyet ʿavratda 
Bu bir takdḭr-i Ḫudādır faḫr-ı ʿālem ʿaşḳına 

23 
Çün Ādem çıḳdı cennetden gelüpdür dār-ı dünyāya 
Serendüb Ṭaġına Ādem daḫı Ḥavvāyı Ciddeye 
Daḫı üç yüz yıl aġladı Ebu’l-Beşer ki ʿiṣyāna 
Tövbe ile ʿafv olupdur faḫr-ı ʿālem ʿaşḳına 

 
24 
Murādı Kibriyānındı şenletmek kim bu dünyāyı 
Daḫı Ādem ola şenlik bu fenā vü bḭ-beḳāya 
Daḫı açlıḳ susuzluḳ hem gelüpdür her dem Ādeme 
İstedi rızḳını Ḫudādan faḫr-ı ʿālem ʿaşḳına 

25 
Getürdi Cebrāʾil buġda daḫı cennetden üç dāne 
Olupdı kḭse içinde yüzer dirhem be-her dāne 
Sürüp ṭopraġı ol demde eküp buġdayı arża 
Ḥāṣılāt geldi vücūda faḫr-ı ʿālem ʿaşḳına 

26 
Daḫı buġdanıñ üçinüñ birinden bitdi ol arpa 
İkisinden olupdur hem yine ol ḥāṣıl-ı buġda 
Alup arpayı Cebrāʾil virüp Ciddede Ḥavvāya 
Ekilde buldılar rāḥat faḫr-ı ʿālem ʿaşḳına 

27 
Çün Ādem ekdi buġdayı alupdur ol iki ḥiṣṣe 
Daḫı bir ḥiṣṣe arpayı virüpdür Ḥavvā Anaya 
Buña sebeb düşer ḥiṣṣe iki erkek biri ḳıza 
Şerḭʿat ḥükmidür böyle faḫr-ı ʿālem ʿaşḳına 

28 
Beyt-i maʿmūrı ziyāret itmek üzre Ādem 
Ḫudānıñ emri vechiyle hemān dem vardı Mekkeye 
Daḫı Ādem ile Ḥavvā buluşdılar ʿArafātda 
Şād-mān oldılar anda faḫr-ı ʿālem ʿaşḳına 

29 
Hudānıñ takdḭri böyle olupdur ey cānım ḫ˅āce 
Yedi buġda aġacından daḫı ol Ḥażret-i Ḥavvā 
Daḫı virildi Ḥavvāya ol arpadan bir ḥiṣṣe 
Ḥikmetini Ḥālıḳ bilür kim faḫr-ı ʿālem ʿaşḳına 

30 
Ḳaburġası kemüginden olup ḫalḳ Ḥażret-i Ḥavvā 
Bu yüzden dā’imā eyler muḥabbet erkek ʿavrata 
Hem olur nāḳıṣu’l-ʿaḳl ināsḻar ʿaḳl u mḭrāŝda 
Olupdur zḭnet-i dünyā faḫr-ı ʿālem ʿaşḳına 

 
31 
Gelüp ḳan geçdi Ḥavvādan ki ḥāżırıdı namāza 
Suʾāl itdikde Ādemden olundı muntaẓır Ḥaḳḳa 
Ki Cebrāʾil gelüp bir dem selām ider saña Allāh 
ʿAfv idüp Ḥavvā namāzın faḫr-ı ʿālem ʿaşḳına 

32 
Oruc ḥālde Ḥavvādan gelüpdür ḳan yine gice 
Namāzda oldıġı gibi baḳılmadı diger emre  
Ki Ḥaḳḳın emrini Cibrḭl idince teblḭġ Ādeme 
Ḳazā eyle orucını faḫr-ı ʿālem ʿaşḳına 

33 
Muṣṭafānıñ nūrı ḳondı Ādemiñ kim alnına 
İntiḳāl-i nūr olupdur daḫı Ḥavvā alnına 
Tulūʿ-ı Şḭt olunca kim naḳl olupdur nūr aña 
Gelüp gider bu resme nūr faḫr-ı ʿālem ʿaşḳına 

34 
Kaʿbe yerinde olupdı Beyt-i Maʿmūr evvelā 
Ẓuhūrı Nūḥ ṭūfānında refʿ olundı semāya 
Kaʿbeyi ibnāya Ḫālıḳ emr idüpdür Ḫalḭle 
Başlanup Kaʿbe ṭavāfa faḫr-ı ʿālem ʿaşḳına 

35 
Ḥalḭlullāh binā itdi daḫı Kaʿbe(y)i ey cānā 
Ḳalupdur bir ṭaşı eksik münācāt eyledi Ḥaḳḳa 
Getürdi Cebrāʾil ṭaşı Ḥacerü’l-Esvedi anda 
Ḳoydılar ṭaşı yerine faḫr-ı ʿālem ʿaşḳına 

36 
Ezel ervāḥda müʾminler gelüpdür ʿahd-i mḭŝāka 
Ol sened maḥfūẓ olundı Ḥacerü’l-Esved içine  
Mesḥ-i ṭaş olduḳda cānā ezel ʿahdi gele ḳalbe 
Budur niyyet ziyāretde faḫr-ı ʿālem ʿaşḳına 

37 
Bir evlād vir bana yā Rab o dem ḳurbān idem saña 
Murādın eyledi iḥsān virüp evlād Ḫalḭle 
Didi İbrāhḭme Ḥaḳ hem getür vaʿdin yerine 
ʿAhdine ḳıldı vefālar faḫr-ı ʿālem ʿaşḳına 

38 
Alup oġlını Ḫalḭlullāh getürmiş Hak içün ẕebḥe 
ʿArafāt Ṭaġına çıkdı oġul baba muṭḭʿ Ḥaḳḳa 
Gelüp şeyṭān-ı merdūd kim vire İsmāʿile iġvā 
Ṭaş atdı oldı kör şeyṭān faḫr-ı ʿālem ʿaşḳına 

39 
Getürdi Cebrāʾil ḳoçı Ḫudā baḫş itdi cennetden 
Kesüp ḳurbānı ol dem kim baba oġul olup ḫandān 
Anıñçün ümmete vācib olupdur ʿıyd içün ẕibḥa 
Yılda bir kez eyle ḳurbān faḫr-ı ʿālem ʿaşḳına 

40 
Ki İbrāhḭm Ḫalḭlullāh zamānında olup Nemrūd 
Hemḭşe dāʾimā daʿvā ulūhiyyet ider merdūd 
Ḫalḭlullāh idüp daʿvet ki ḭmāna gelir maṭrūd 
Olurdı dā’imā daʿvet faḫr-ı ʿālem ʿaşḳına 

41 
Bu yüzden Nemrūd olmuşdur ki hāṣım hem Ḫalḭle 
Ḳurupdur Nemrūd-ı bḭ-dḭn Ḫalḭli yaḳa āteşe 
Aldılar ol dem Ḫalḭli atarlar nār-ı Nemrūda 
Yaḳmadı āteş Ḫalḭli faḫr-ı ʿālem ʿaşḳına 

42 
İrince nūr-ı nübüvvet kim ki İsmāʿil Ḫalḭle 
Olupdur cedd-i Muṣṭafā ümmet ola şehenşāh 
Müselsel nūr gelüp irdi Amḭne Anneye ammā 
Düşünce māder-i raḥme faḫr-ı ʿālem ʿaşḳına 

43 
Zamānı müddeti geldi ṭulūʿa kim Muṣṭafā 
Bezetdi ʿarşı kürsi levḥ-i ḳalem cennetā 
Hem daḫı yer gök melāʾik ol Ḥabḭbe ʿizzetā 
Bunları tezyḭne Ḫālıḳ faḫr-ı ʿālem ʿaşḳına 

44 
Tulūʿ itdi Ḥabḭbullāh olupdur ṣāḥib-i ẕḭ-şān 
Buyurmuş şānına Ḥaḳ kim daḫı levlāke levlākā 
İdüpdür secde-i Kaʿbe ferişte cümle bḭ-şübhe 
ʿĀlemeyne raḥmet oldı faḫr-ı ʿālem ʿaşḳına 

 
45 
Ḳadem baṣdı bu fenāya ki ḥükm-i sāʾir edyāna 
Nübüvvetle ider ḥükmi olup meʾmūr ki teblḭġe 
Ḳabūl-i dḭn idenler kim gelürler bāb-ı teslḭme 
Gelür müʾminler ḭmāna faḫr-ı ʿālem ʿaşḳına 

46 
İdüpdür dāʾimā daʿvet gele kāfirler ḭmāna 
Hemān-dem terk-i küfr idüp gelürler bir bir ḭmāna 
Tezāyüd eyledi buldı şeref-i İslām aṣḥāba 
Efḍal-i ümmet olupdur faḫr-ı ʿālem ʿaşḳına 

47 
Ḳılupdur efḍal-i maḫlūḳ şehenşāh-ı cihāna 
Ḥabḭbini daʿvete tenhā buluşa maʿşūk ʿāşıka 
Muḥammedden başka yokdur vara ol ḳābe ḳavseyne 
Cemālini ʿāṣım idüp Ḫālıḳ faḫr-ı ʿālem ʿaşḳına 

48 
Seyr idüp sebʿ-i semā vü hem melāʾik cennetā 
Daḫı siccḭn daḫı nār ü ilā-mā-taḥte’ŝ-ŝerā 
Ṭarfetü’l-ʿayn içre miʿrācdan saʿādet-ḫāneye 
Emr idüp beş vaḳt namāzı faḫr-ı ʿālem ʿaşḳına 

49 
Ḳureyş ehlin ider daʿvet geleler cümle ḭmāna 
Nebḭ oldıġına göster bize muʿcizle burhānā 
Gelüp ay iki şaḳḳ oldı biri saġ u biri ṣola 
Yek olup vardı semāya faḫr-ı ʿālem ʿaşḳına 

50 
Muʿcizātın biri daḫı olupdur dikdigi ḫurmā 
Hemān-dem sürdi eşkini virüpdür tāze meyvā 
Ḳureyş ehli ki rüʾyetle muʿcizāt-ı Muṣṭafā 
Göreler dḭn-i İslāmı faḫr-ı ʿālem ʿaşḳına 

51 
Çār-yār oldı vezḭri hem refḭḳ-i Muṣṭafā 
Ebū Bekr ü ʿÖmer ʿOŝmān hem ʿAliyyü’l-murtażā 
Mübeşşirle olup tebşḭr derecātü ʿāliyā 
Fażl-ı iḥsānı Ḫudānıñ faḫr-ı ʿālem ʿaşḳına 

52 
Ki ġār içre Ḥabḭbullāh idüp taṣdḭk Ṣıddḭka 
Ḫafḭ ẕikrini taʿlḭmle mücerred oldı Nakşḭya 
Daḫı ẕikr-i celḭ taʿlḭmi İmām hem ʿAlḭye 
İderler ẕikr-i Subḥānı faḫr-ı ʿālem ʿaşḳına 

53 
Ḫitām buldı o emr kim irince altmış üç sāle 
Naṣḭḥat ümmete dāʾim ṣaḥābe āl ü evlāda 
O dem terk-i fenā ile rücūʿı oldı bahāne 
Ḳoşdı maʿşūḳ ʿāşıḳa faḫr-ı ʿālem ʿaşḳına 

54 
Fenāyı terk ile ḥażret idüp vuṣlatla ol Ḥaḳḳa 
Ḫalḭfe ekber ü Ṣıddḭk olup cānā şehenşāh 
Refḭk-i ġār olup bir dem getürmiş evvel ḭmāna 
Ki aṣḥāba reʾḭs oldı faḫr-ı ʿālem ʿaşḳına 

55 
İdüpdür ṣıdḳ ile şerʿ-i şerḭfiñ ḥükmini icrā 
Ḫitāb-ı irciʿḭ cānā gelince terk idüp ifnā 
Buyurmuşdur Resūllullāh ḫilāfet ibn-i Ḫaṭṭāba 
ʿAdl ile ḳıldı ḫilāfet faḫr-ı ʿālem ʿaşḳına 

56 
Ḫilāfetde ʿadāletle cihānı dutdı ey cānā 
Olupdur Ḥażret-i ʿÖmer ki dḭni itdi iẓhāra 
Ḫitāma ḥükmi irince ḫilāfet İbn-i ʿAffāna 
İderdi ʿadl ile ḥükmi faḫr-ı ʿālem ʿaşḳına 

57 
Ḫalḭfe Ḥażret-i ʿOŝmān olup hem ṣāḥib-i ḥayā 
Olupdur cāmiʿü’l-Ḳurʾān daḫı hem kātib-i vaḥye 
Şehādet şerbet içince ḫilāfet irdi ʿAlḭye 
Olup şerʿan ḥükümdārı faḫr-ı ʿālem ʿaşḳına 

58 
İmām Ḥażret-i ʿAlḭ ḫalḭfe hem müʾminḭne 
Seḫāvetde naẓḭri yoḳ muʿḭndi faḫr u mekḭne 
İderdi kāfire ġavġā ḳopardı bāb-ı Hayberā 
Çalupdur Ẕülfiḳārı kim faḫr-ı ʿālem ʿaşḳına 

59 
Ki arslanım buyurmuş Hak İmām ʿAlḭ şānına 
Kırardı kāfiri aslā emān virmezdi müşrike 
Kabūl-i dḭn idenler kim hayāt bulurdı ey cānā 
Ṣıdḳ ile ġavġā iderdi faḫr-ı ʿālem ʿaşḳına 

60 
ʿAlḭniñ kim ḫilāfeti ḫitām buldı nihāye 
İmām Ḥażret-i Ḥasan ḫalḭfe kim bu dḭne 
Olup evlād-ı ʿAlḭ hem ceddidir ol Muṣṭafā 
İder küffāra ġazālar faḫr-ı ʿālem ʿaşḳına 

61 
Muṣṭafā ceddi olupdur ibn-i ʿAlḭ Murtażā 
İçürdi zevcesi zehri İmām ibn-i Mervāna 
Daḫı hāʾine-’l-ḫāḳ kim naṣıl ḳaṣd eyledüñ şāha 
Müsteḥaḳḳ-ı nār olupdur faḫr-ı ʿālem ʿaşḳına 

62 
Ḫilāfet irdi ey cānā İmām-ı hem Ḥüseyine 
ʿAlḭniñ kim velḭʿahdı olupdur cedd-i Muṣṭafā 
Şehḭd-i Kerbelā oldı Yezḭd ile idüp ġavġā 
İdüpdür terk ile cānı faḫr-ı ʿālem ʿaşḳına 

63 
Şehenşāhı şehḭd itdi Yezḭd ibn-i Yezḭdā 
Yüzleri gülşen-i bāġ-ı zemḭnin rūyı ey cānā 
Emḭrin cānına ḳıydı o zālim ibn-i Mervānā 
İdüp iẓhār-ı iḫānet faḫr-ı ʿālem ʿaşḳına 

64 
Rivāyet eyledi rāvḭ ḫilāfetden diger başḳa 
Gelüpdür on iki imām muḥaḳḳaḳ āl-i ābādan 
Birinci şāh-ı merdāndır cenāb-ı Ḥaḳḳıñ arslanı 
İder iẓhār-ı şecāʿat faḫr-ı ʿālem ʿaşḳına 

65 
Ḥasandır pes ikincisi imāmıñ ey gözüm nūrı 
Ḥüseyin oldı üçüncisi bize key ʿarş-ı aʿlā 
Semāya ʿazm idüp gördi Resūlullāh ki miʿrācda 
Teprenmişdi ʿarş-ı aʿlā faḫr-ı ʿālem ʿaşḳına 

66 
Velḭ ZeynelʿĀbidḭndir imāmıñ dördi ey cānā 
Muḥammed Bāḳırḭ beşdir Caʿfer-i Ṣādıḳ altı ya 
Yedinci Mūṣā Kāẓım hem sekizinci ʿAliyyü’r-Rıẓā 
Cedd-i evlād-ı Resūldür faḫr-ı ʿālem ʿaşḳına 

67 
Muḥammedü’l-Cevād oldı imāmın ṭoḳuzı ammā 
ʿAliyyü’l-Hādḭ onıncı Ḥasanü’l-ʿAskerḭ on biri 
On ikinci imām olur ol Muḥammed Mehdiyā 
İder iẓhār-ı şerḭʿat faḫr-ı ʿālem ʿaşḳına 

68 
Ḫilāfet altısı gitdi bu kez geldi Emeviyye 
ʿÖmer bin ʿAbdü’l-ʿazḭz birinci ey dil-i şādān 
Ẕikr-i sebḳat eylemişdir on ikinci Mehdiyā 
ʿİmād-ı dḭn olupdurlar faḫr-ı ʿālem ʿaşḳına 

69 
Ḫilāfetden dördi aḳdem veya ṣoñra geldi ammā 
Muḥaḳḳaḳ eyledi taḥḳḭḳ düşüldi iḫtilāfa 
Vāriŝ oldı nesl-i ʿabāsı bu dḭniñ iḥyāsına 
Olupdur müʾmine ḥāmḭ faḫr-ı ʿālem ʿaşḳına 

70 
Bir zamān oldı müceddid ehl-i İslām şānına 
Olup Selçūkiye sulṭān ḳıydı küffār cānına 
Ḫitām-ı salṭanat irdi virildi āl-i ʿOsmāna 
Nūḥ neslinden gelüpdür faḫr-ı ʿālem ʿaşḳına 

71 
Nesl-i ʿOsmāndan gelüpdür otuz üç kim pādişāh 
Her biri ṣāḥib-ḳırān kim Yaġuz ile Fātiḥe 
Biri daḫi velḭ sulṭān ʿAbdü’l-mecḭd ġāziye 
Virdi nuṣret itdi fetḥi faḫr-ı ʿālem ʿaşḳına 

72 
Otuz dördincisi cānā ʿAbdü’l-hamḭd sānḭye 
Vekḭl-i peyġamber olmuş bu dḭniñ iḥyāsına 
Vāriŝ-i hāmḭ olupdur cümle İslām müʾmine 
Salṭanatda dāʾim olsun faḫr-ı ʿālem ʿaşḳına 

73 
Didim tārḭḫ bu yıl ḥükm-i ʿAbdü’l-ḥamḭd ġāziyā (sene 1314) 
Zamānıñ Fātiḥi oldı ider küffāra hem ġavġā 
Tekālḭfe gelür düşmān muġāyir hem şerḭʿata 
İder küffāra ġazālar faḫr-ı ʿālem ʿaşḳına 

74 
Ki tāc u taḥt baḫtında ḳarār bulsun dāʾimā 
Ola ʿömri ziyāde hem ki ʿaḳl-ı rüşd-i müzdāda 
Vezḭrlerle ʿulemāsı ola ḫādim şerḭʿata 
ʿAsākirde selāmetle faḫr-ı ʿālem ʿaşḳına 

75 
Zamānıñ mürşidi muṭlaḳ olupdur Yūsuf Şevḳḭ 
Velādeti olupdur Of ider taḥṣḭl kemālātı 
Şerḭʿatla ṭarḭḳatda bulupdur genc-i esrārı 
Ḫādimi oldı şerḭʿat faḫr-ı ʿālem ʿaşḳına 

76 
Gelüp geçdi selātḭnle velḭ şeyḫ u meşāyıḫā 
Muḫassir hem muḥaddiŝ kim muṣannif ḥāfıẓ u ḳurrā 
Daḫı ʿālim daḫı taḳvā daḫı zāhid daḫı fetvā 
Ḫavāṣṣ-ı ḳul olup bunlar faḫr-ı ʿālem ʿaşḳına 

77 
Cemḭʿi ṣāḥib-i zḭ-rūḥ fenādan kim beḳāya 
Daḫı kāfir daḫı müşrik daḫı şeyṭān ki bḭ-dḭnā 
Gelüp gider daḫı bunlar ḳalupdur bir zü’l-Celāl 
Olup ḳānūn-ı ilāhḭ faḫr-ı ʿālem ʿaşḳına 

78 
ʿAlāmātı ola kibri duḫān ḳaplaya dünyāya 
Benḭ Aṣfar zuhūratda ʿalāmetdir ḳıyāmete 
Muḥammed Mehdḭ geliser olup āsūde aḥvāle 
Şerḭʿat kim olur ẓāhir faḫr-ı ʿālem ʿaşḳına 

79 
Ḫurūc ider ki Deccāl kim fesādı virdi dünyāya 
ʿIrāḳda Aḳ Mināreye nüzūl ide daḫı ʿḬsā 
İdüpdür ḳatl Deccāli bulunca Beyt-i Maḳdesde 
Eritdi ṭoz gibi anı faḫr-ı ʿālem ʿaşḳına 

80 
Olupdur ḳātili Deccāl Medḭne şehrine ʿḬsā 
ʿArabdan ala bir ḫātūn tavaṭṭun eyledi anda 
Muḥammed ümmeti ḳaṣdı bu kez gelince dünyāya 
Sākin olur Bakḭʿa faḫr-ı ʿālem ʿaşḳına 

81 
ʿAzm ḳıldı Çḭn-i diyāra ol imām Mehdiyā 
Evlenüp anda iḳāmet eyledi hem ḥükm-i icrā 
Ṭoġdı ismi oġlunıñ ḫātem-i veledle tesmiyā 
Munḳaṭıʿ ervāḥ olupdur faḫr-ı ʿālem ʿaşḳına 

82 
Ḫurūc ider ki Yeʾcūcü daḫı Meʾcūc ey cānā 
Virildi yüzlere emrāż olalar ḫāk ile yeksānā 
Yarıldı yer o dem kim hem ḫurūc eyler ki ol dābbe 
ʿAlāmāt-ı ḳıyāmetdir faḫr-ı ʿālem ʿaşḳına 

83 
İdince şems ile ḳamer ṭulūʿ-ı maġrib u cānā 
Ḳapandı tövbe ḳapusı idüp tövbe gel inṣāfa 
Ḫarāb eyler Habeş ehli daḫı Kaʿbe(y)i Ḥaḳḳā 
Ḫitām bulur ʿalāmetler faḫr-ı ʿālem ʿaşḳına 

84 
ʿAlāmātıñ nihāyātı mesāfdan gide Kurʾān 
Ḳıyāmet ḳopmaz illā ki tevḥḭd ehl-i ḭmāna 
Ki āḫir cümle maḫlūḳāt iderler küfr-i iẓhārā 
Ḳopar ol dem ḳıyāmet kim faḫr-ı ʿālem ʿaşḳına 

85 
Ay ile günüñ żiyāsı gitdi geldi ẓulmetā 
Döküldi küllḭsi necmin semādan arż-ı ṭopraġa 
Düşüpdür zelzele arża ki çarpar ṭaġ ile ṭaşa 
Ol zamān ḳopdı ḳıyāmet faḫr-ı ʿālem ʿaşḳına 

86 
Ṣūr-ı İsrāfḭl olunca ṣandı ervāḥ cümletā 
Olupdur ḫāk ile yeksān dadınca leẕẕet-i mevtā 
Ġazāyla şiddet-i rüʾyet olur iẓhār ammā 
Bḭ-beḳānın ḥükmi gitdi faḫr-ı ʿālem ʿaşḳına 

87 
Bu dünyā ḳırḳ sene inssiz ḳalupdur hem ḫāliyā 
İder dünyāyı düpdüz kim eser rḭḥ u ʿażḭmā 
Bu mülküñ ṣāḥibi kimdir ḫiṭābıñ eyledi arża 
Kim oldur Vāḥid ü Ḳahhār faḫr-ı ʿālem ʿaşḳına 

88 
Ḥayāt-ı baḥrḭden yaġmur yaġar bir gün bu ḫāke 
Ḳubūr içre olupdur ḥayy ḳamu zḭ-rūḥ cümle mevtā 
Esince ʿarşın altından yel ḳubūrlar açılur cümle 
Ḳıyāmda ḳalınur biñ yıl faḫr-ı ʿālem ʿaşḳına 

89 
Ṣırāt köprisini ḳurdı daḫı mḭzān ile veznā 
Ḥākim-i muṭlaḳ olupdur zü’l-Celāl-i Kibriyā 
Ki daʿvet ḳullara olunca gelürler kim ḥesāba 
İder ḳullarına raḥmet faḫr-ı ʿālem ʿaşḳına 

90 
Cenāb-ı Aḥmedi daʿvet içün Cibrḭl ü Mḭkāle 
Varup cennetden alurlar muraṣṣaʿ tāc ile Buraḳa 
Ḥarḭrden hem libās alup geleler ol Ḥabḭbe 
Daʿvet-i Raḥmān iderler faḫr-ı ʿālem ʿaşḳına 

91 
ʿAraṣāt günidir bu gün muḫaṣṣaṣdır ḥesāba 
Ki daʿvet eyledi cānā ḥabḭbi kim Muṣṭafā 
Kim andan ola olmaya vara Ḥaḳḳıñ ḥużūrına 
Bāʿiŝ ü raḥmet olupdur faḫr-ı ʿālem ʿaşḳına 

92 
Daḫı bunca nebḭ mürsel hem aṣḥāb āl-i evlādā 
İmām-ı çār ile ḳuṭbu ki yedi üç ile ḳırḳā 
Müfessirle muḥaddiŝle daḫı şeyḫ ü meşāyıḫā 
Gelüpdür maḥşere bunlar faḫr-ı ʿālem ʿaşḳına 

93 
Daḫı ʿālim daḫı fāżıl daḫı fākıḥ daḫı taḳvā 
Daḫı zāhid daḫı ġāzḭ daḫı şehḭd şühedā 
Daḫı müʾmin daḫı müslim ki gele ehl-i ḭmānā 
Cezā-yı yevm gelürler faḫr-ı ʿālem ʿaşḳına 

94 
Daḫı müşrik daḫı kāfir daḫı İblḭs ki şeyṭānā 
Daḫı Firʿavn daḫı Nemrūd daḫı Şeddād ki bḭ-dḭnā 
Gelür Yezḭd daḫı ʿavni gelüpdür cümle ervāḥā 
Sürerler bunları ḥaşre faḫr-ı ʿālem ʿaşḳına 

95 
Ḳuruldı kürs ü minberler livāᵓü’l-ḥamd taḥtına 
Olup maḥṣūṣ bu maḳāmāt enbiyā ervāḥına 
Daḫı şeyḫ ü meşāyıḫ hem ḫavāṣın cümlesine 
Her biri eyler şefāʿat faḫr-ı ʿālem ʿaşḳına 

96 
Kiminiñ yüzleri güneş kiminiñ ay ile necmā 
Burāḳ u sāʾire yüzler süvār olur ki meydāna 
Nehiyden ictināb ile muṭḭʿ oldılar ol Ḥaḳḳa 
Buldılar rāh-ı ḥaḳḭḳat faḫr-ı ʿālem ʿaşḳına 

97 
Kāfir olan yüzi ḳara sürerler yüzi üstine 
Kiminiñ gözleri aʿmā aġızlardan çıkar nārā 
Niyāz idüp diyeler āh çıḳar bizi ki dünyāya 
İdevüz ẕātuña ḳulluk faḫr-ı ʿālem ʿaşḳına 

98 
Sürerler kim zebānḭler geleler ḥaşr ü neşre 
Cemḭʿ rūḥ-ı ervāḥı melāʾik hem ider ḥıfẓa 
Güneş baş üzre gelince durulurlar ḥesāba 
Müʾminiñ cennet maḳāmı faḫr-ı ʿālem ʿaşḳına 

99 
Girer cennete müʾminler ezelden vaʿd idüp Ḥaḳḳā 
Virüpdür dürlü niʿmetler ḥarḭr ü hem libāsā 
Müzeyyen ḥūr ile ġılmān daḫı köşkler müḥeyyā 
Müʾmine aʿṭā idüpdür faḫr-ı ʿālem ʿaşḳına 

100 
Ehl-i küfre vaʿd olundı ʿazāb ide cehennemde 
Libāsları ḳaṭrān hem ṭaʿāmları ola zaḳḳūm 
Ṣusayınca zebānḭler virürler ḳan ile irin 
ʿAmelleri cezāsıdır faḫr-ı ʿālem ʿaşḳına 

101 
Gelüpdür cümle maḫlūḳāt huzūr-ı Hak dḭvānına 
Hesābları görilüpdür söz uzar ḳalanına 
ʿAmeller iḳtiżāsınca olup maḫlūḳ iki fırḳa 
Biri nār u biri nūrdur faḫr-ı ʿālem ʿaşḳına 

102 
Ehl-i cennet geçdiler kim ol ṣırāṭı bā-ṣafā 
İçerler Ḥavż-ı Kevŝerden ṣusalmaz bir daha aṣlā 
Fetḥ olunca bāb-ı cennet ẓāhir olur niʿmetā 
Ḥūrḭler istiḳbāl iderler faḫr-ı ʿālem ʿaşḳına 

103 
Dahḭ kāfirleri süre getüreler cehenneme 
Perḭşān ḥāle düşerler iderler zār u efġāna 
Zebānḭniñ bu sözler kim doḳanmaz hiç ḳulaġına 
Atar nār-ı cehenneme faḫr-ı ʿālem ʿaşḳına 

104 
Günāh miḳdārı müʾminler yanar gider cināna 
Daḫı aʿrāfda ḳalanlar nihāyet gire cināna 
Ki ḳatl olur ölüm bir dem dirilmez bir daḫı aṣlā 
Olupdur āḫiret bāḳḭ faḫr-ı ʿālem ʿaşḳına 

105 
Daḫı küffār olan bāḳḭ ḳalur nār-ı cehennemde 
ʿAzāb ile müʾeyyeddir çıḳamazlar ki iḫrāca 
Cehennem ḳapusın baġlar daḫı Mālik kilḭdā 
ʿAzāb içre ʿazāb olur faḫr-ı ʿālem ʿaşḳına 

106 
Ki cennet ehli cennetde müşerref kim cemāle 
Olupdur dürlü niʿmetler ṣafā içre ṣafā ya 
Daḫı dārü’l-ʿaẕāb içre ḳalanlar bḭ-nihāye 
Muḫalled nār olur bunlar faḫr-ı ʿālem ʿaşḳına 

107 
Cenāb-ı Ḥaḳḳın ʿavninden ḫitām buldı bu manẓūme 
Oḳuyup diñleyene raḥmet itsün Kibriyā 
Ṣāḥibin raḥmetle yād it ḳırāʾatde dāʾimā 
Cefālar görmesünler faḫr-ı ʿālem ʿaşḳına 

108 
Elā ey cānımıñ cānı işitgil baḳma ʿiṣyāna 
Naẓar eyle ḫ˅āce ʿālim risālem tedḳḭḳ idince 
Be-her mıṣraʿda ẓāhirdir hezārān sehv ile ḫaṭā 
Ḫaṭāmıza naẓar ḳılmañ faḫr-ı ʿālem ʿaşḳına 

109 
Ki üstādlar ḥużūrına degil lāyıḳ kelām ammā 
Mürekkeb-i cehl ile ḳaldım müdeḳḳiḳ taḥḳḭḳ idince 
ʿĀrif oldur hergiz ammā baḳmaz aṣlā ṣuça 
ʿAfv idüp ʿiṣyāna baḳmañ faḫr-ı ʿālem ʿaşḳına 

110 
İlāhḭ ḳıl kerem ʿafv it vālideynim iḳrā 
Hem daḫı üstād ceddāʾim daḫı yārānıma 
Daḫı evlād ü ʿıyālim cümle iḫvān-ı muḫliṣā 
Fażl-ı iḥsānından ʿafv it faḫr-ı ʿālem ʿaşḳına 

111 
Ki şeyḫim bula dāreynde derecāt-ı muʿallā  
Muḳaddes Ḥācı Feyzḭ olup ʿālḭ mücellā 
Raḥmetin iḥsān idince silsile sādātına 
Sirāc-ı ümmet oldılar faḫr-ı ʿālem ʿaşḳına 

112 
Ḳomaz nefsim yanaşmaz hiç edā-yı hem evāmḭre 
Nevāhḭden ḥazer itmez müdāvimdir ki ʿiṣyāne 
Bunuñ ḥḭle vü iġvāsı bıraḳdı baḥr-i ʿummāne 
Meded senden ʿināyet ḳıl faḫr-ı ʿālem ʿaşḳına 

113 
Beni bir dem ḳomaz nefsim ki nāz u hem niyāza 
Taḳarrüb itmek māniʿ olupdur hem daḫı Ḥaḳḳa 
İlāhḭ ente maḳṣūdḭ ki sırrın bulmaya çāre 
Rıżādır maṭlūbum yā Rab faḫr-ı ʿālem ʿaşḳına 

114 
Ḥanefḭ meẕhebindenim ṭarḭḳim Naḳşbendiyye 
Yüzüm döndürmüşem Ḥaḳḳa Cemāl-i zü’l-celāle 
Sebeb şeyḫ-i mürebbḭdir ola hem himmeti ʿulyā 
Murād üzre ide iḥsān faḫr-ı ʿālem ʿaşḳına 

115 
Ṣaġāʾir hem kebāʾirle günāhım bḭ-nihāye 
ʿAfv idüp ʿiṣyāna baḳma bu günāhkār miskine 
Muṣṭafānıñ ʿaşḳına kim raḥmet it bu mücrime 
Raḥmetüñdür bḭ-nihāye faḫr-ı ʿālem ʿaşḳına 

116 
İlāhḭ ʿabd ḥaḳḳıyile getürme dḭvānuña 
Daḫi ṣāḥib-günehkārem ḳuṣūrum iʿtirāfa 
Edāsına ḳolaylıḳ vir daḫı hem cümle iḫvāna 
Ḳażāsına sebeb yā Rab faḫr-ı ʿālem ʿaşḳına 

117 
Şerḭküñ hem nazḭrüñ yoḳ zü’l-Celāl-i Kibriyā 
Ki ʿiṣyānım olup zāʾid ʿadedde bḭ-nihāye 
Bu Muḥammed Żiyāe’d-dḭn ḳuluñdur ʿāṣi saña 
Sevdigiñ ʿaşḳına ʿafv it faḫr-ı ʿālem ʿaşḳına 

